
Republika e Kosovës
Republika Kosovo-Republic of Kosovo

Kuvendi - Skupština – Assembly

Legjislatura VIII.                                                                                                                                                Raport me rekomandime

PËR:        Deputetët e Kuvendit të Kosovës  

CC:          Kryesinë e Kuvendit 

NGA:       Komisioni për Shëndetësi dhe Mirëqenie Sociale 

LËNDA:  Raport me Rekomandime i Komisionit për Shëndetësi dhe Mirëqenie Sociale për Projektligjin për ndryshimin dhe plotësimin e Ligjit nr.2003/22 për Inspektoratin sanitar të Kosovës
Nr. 08/L-050

Datë: 28 korrik 2022
Komisioni për Shëndetësi dhe Mirëqenie Sociale, në bazë të neneve 57, 58 dhe 68 të Rregullores së Kuvendit të Republikës së Kosovës, në disa mbledhje të mbajtura ka shqyrtuar Projektligjin për ndryshimin dhe plotësimin e Ligjit nr.2003/22 për Inspektoratin sanitar të Kosovës, të propozuar nga Qeveria, dhe në mbledhjen e mbajtur me  28 korrik 2022 vendosi që Kuvendit t’ia paraqesë këtë:
R A P O R T

LIDHUR ME PROJEKTLIGJIN PËR NDRYSHIMIN DHE PLOTËSIMIN E LIGJIT  NR.2003/22 PËR INSPEKTORATIN SANITAR TË KOSOVËS
A. Hyrja – Qëllimi

Ky ligj ka për qëllim ndryshimin dhe plotësimin e Ligjit në fuqi me qëllim të harmonizimit me Ligjin për kundervajtjen.
B. Zgjidhja

                  Komisioni për Shëndetësi dhe Mirëqenie Sociale, në mbledhjet e mbajtura ka shqyrtuar Projektligjin dhe ka vlerësuar se me këtë Projektligj dhe amendamentet e propozuara nga Komisioni do të arrihet qëllimi dhe objektivat e këtij Ligji.
C. Ndikimi Buxhetor

Projektliglin për plotësimin dhe ndryshimin e Ligjit nr.2003/22 për Inspektoratin sanitar të Kosovës nuk krijon kosto shtesë buxhetore për Ministrinë e Shëndetësisd si dhe për Institucionet tjera të cilat janë përgjegjëse për zbatimin e këtij projektligji
D. Zbatimi 

Dispozitat e këtij ligji zbatohen nga Inspektorati Sanitar i Kosovës.
Rekomandimet 

Komisioni i rekomandon Kuvendit që ta miratojë Projektligjin dhe amendamentet e propozuara. 

Lista me amendamentet e miratuara nga Komisioni, dhe Projektligji, janë në tabelë, si më poshtë: 
	LIGJI NR. 2003/22 PËR INSPEKTORATIN SANITAR TË KOSOVËS


	PROJEKTLIGJI PËR NDRYSHIMIN DHE PLOTËSIMIN E LIGJIT NR. 2003/22 PËR INSPEKTORATIN SANITAR TË KOSOVËS
	Amendamentet 

	DISPOZITAT E PËRGJITHSHME

Neni 1

1.1. Me këtë Ligj përcaktohet: organizimi, punët, të drejtat dhe detyrat e Inspektoratit Sanitar si dhe kompetencën për emërime në funksionet dhe detyrat e Inspektoratit Sanitar.
 1.2. Termat e përdorura në këtë Ligj kanë këtë domethënie:
1.HACCP –(Analisys Hazards Criticl Conrtol Point-Analiza e Rrezikut Pikës Kritike Kontrollit, HACCP- është sistem i ri i kontrollit të ushqimit)

2. Objektet e mbajtjes së higjienës personale – janë sallonet e kozmetikës, floktoret, saunat

etj.

3. Higjiena – disiplinë e mbrojtjes shëndetësore që ka për detyrë të mbroj shëndetin e

individëve.

4. Sanitari- disiplinë mjekësore që merret më ndikimin e faktorëve të mjedisit jetësor në

shëndetin e njerëzve, në të njëjtën kohë gjetjen e mënyrave të eliminimit të faktorëve negativ.

5. Objektet publike- çdo objekt që i ofron shërbimet e veta qytetarëve.

6. Objektet me rëndësi të veçantë- industritë e mëdha ushqimore, spitalet , universiteti,

burgjet etj.

7. Objektet me rëndësi lokale- objektet ushqimore, shkollore, objektet hoteliere, kulturore etj.

8. Sëmundje ngjitëse –Është gjendje e sëmurë e njeriut apo kafshës, e cila vjen si rezultat i

infeksionit me mikroorganizma dhe përcjellët me shenjat tipike klinke.

9. Eks-humimi –Zhvarrosja e personave të vdekur

10. ISHPK-Instituti i Shëndetit Publik të Kosovës

ORGANIZIMI

Neni 2

2.1.Ministria e Shёndetёsisё organizon, dhe mbikëqyrë punёn e Inspektoratit Sanitar tё Kosovёs nё tёrё territorin e Kosovёs , si organ mё i lartё i kontrollit sanitar.

2.2.Ky organ do të ushtroi funksionin e vet ligjor si strukturë e veçantë, në shkallë të parë ( në Komunë) dhe në shkallë të dytë (në Ministrinë e Shëndetësisë)

2.3.Ministria e Shëndetësisë nxjerrë akte nënligjore për funksionimin e kësaj strukture.

Neni 16

Inspektorati Sanitar i Kosovës jep pëlqimin sanitar për lokacionet e propozuar të objekteve të kompanive ushqimore, ujësjellësve, të objekteve spitalore, pompave të karburanteve, të objekteve dhe të stabilimenteve për lëshuarjen dhe mënjanimin e ujërave të hedhura dhe për

deponimin e mbeturinave

Neni 17

17.1. Inspektori Sanitar bën inspektimin sanitar pa paralajmërim. Mirëpo para fillimit të

inspektimit është i detyruar që për kontrollin të njoftoj punëtorin përgjegjës, gjegjësisht

personin fizikë, veprimtaria e të cilit i është nënshtruar kontrollit sanitar.

17.2 Në rast të mungesës së punëtorit përgjegjës, gjegjësisht personit, veprimtaria e të cilit i

nënshtrohet kontrollit, Inspektori Sanitar është i obliguar që për kontrollin të njoftoj

punëtorin të cilin e ka takuar në vendin e punës.

17.3. Pas kontrollit, inspektori sanitar duhet të bëjë procesverbalin, ku një kopje të

procesverbalit i jepet palës, ku është bërë kontrolli sanitar . 

Neni 18

Inspektorati Sanitar Komunal jep pëlqimin sanitar për lokacionet e propozuara të objekteve, të

prodhimit dhe qarkullimit të artikujve ushqimore, objekteve për furnizim me ujë të pijshëm,

objekteve për eliminimin dhe deponimin e mbeturinave, objektet kulturore, edukativoarsimore, objekteve sociale, objekteve të kulturës fizike, varrezat dhe krematoriumet si dhe

objekte tjera të cilat mund të rrezikojnë shëndetin e popullatës.

Neni 19

 Inspektori Sanitar i Kufirit bën mbikëqyrjen ndaj:

a) Personave, gjësendeve dhe mjeteve qarkulluese të tyre që hyjnë këtej kufirit, me

qëllim të mbrojtjes së popullatës nga sëmundjet ngjitëse,

b) Rregullshmërisë shëndetësore të ushqimit, artikujve të konsumit të gjërë dhe lëndëve

të para ushqimore që importohen,

c) Importimit dhe eksportimit të helmeve dhe elementeve radioaktive,

d) Bartjes së personave të vdekur prej vendeve të ndryshme këtej kufirit.

Neni 32

32.1. Për kundërvajtje administrative sanitare të parashikuar në bazë të Ligjit, shqiptohen

dënime me gjobë nga organet e Inspektoratit Sanitar të Kosovës, si vijon:

a) Për shkeljet e parashikuara në Nenin 31, paragrafi 31.1 në pikat, a), b), f), g), m), n),

masa e gjobës është prej 1.000 – 1.500 € për persona fizik, për persona juridik 2.000 – 5.000

€, ndërsa për personat përgjegjës 1.000 – 1.500 €.

b) Për shkeljet e parashikuara në Nenin 31, paragrafi 31.1 në pikën c) masa e gjobës është

 prej 5.000-10.000 € për personat fizik, për persona juridik prej 30.000 – 35.000 €, ndërsa

 për personat përgjegjës 1.000 –1.500 €.

c) Për shkeljet e parashikuara në Nenin 31, paragrafi 31.1 në pika h) masa e gjobës

 është prej 2.000 – 5.000 € për personat fizik, për persona juridik prej 5.000 – 10.000 €,

 ndërsa për personat përgjegjës 1.000 –1.500 €.

 d) Për shkeljet e parashikuara në Nenin 31, paragrafi 31.1 në pikat i), j), k), l), masa e

gjobës është prej 2000 – 5.000 € për personat fizik, për persona juridik prej 5.000 – 10.000 €,

ndërsa për personat përgjegjës 1.000 –1.500 €.

 e) Për shkeljet e parashikuara në Nenit 31, paragrafi 31.1 në pikat, d), e), masa e gjobës

është prej 3.000 – 5.000 € për persona fizik, për persona juridik 5.000-10.000€ , ndërsa për

personat përgjegjës 1.000 –1.500 €.

f) Për shkeljet e parashikuara në Nenit 31, paragrafi 31.1 në pikën o), masa e gjobës është

5.000-10.000 € për persona juridik 10.000-15.000€,ndërsa për personat përgjegjës 1.000 -

1.500 €.

g) Për shkeljet e parashikuara në Nenin 31, paragrafi 31.1 në pika p) masa e gjobës është

prej 10.000 – 15.000 € për personat fizik, për persona juridik prej 20.000 – 35.000 €,

ndërsa për personat përgjegjës 3.000 –5.000 €.

32.2 Mjetet financiare të arkëtuara nga gjobat, derdhen në Buxhetin e Konsoliduar të

Kosovës


	Kuvendi i Republikës së Kosovës,

Në mbështetje të nenit 65 (1) të Kushtetutës së Republikës së Kosovës, 

Miraton:

LIGJ PËR NDRYSHIMIN DHE PLOTËSIMIN E LIGJIT NR. 2003/22 PËR INSPEKTORATIN SANITAR TË KOSOVËS

Neni 1

Qëllimi

Qëllimi i këtij ligji është ndryshimi dhe plotësimi i Ligjit nr. 2003/22 për Inspektoratin Sanitar të Kosovës (në tekstin e mëtejmë: ligji), dhe harmonizimi i tij me Ligjin Nr. 05/L-087 për Kundërvajtje.

Neni 2

Pas nenit 1 të ligjit shtohet neni i ri 1a si në vijim:

“Neni 1a

1. Inspeksioni sanitar i kryen punët e mbikëqyrjes inspektuese lidhur me zbatimin e ligjeve dhe të dispozitave me të cilat përcaktohet mbrojtja e shëndetit të njerëzve dhe atë në fushën e: parandalimit dhe luftimit të sëmundjeve ngjitëse, prodhimit dhe të vërjes në treg të ushqimit, duke përfshirë edhe ushqimin gjenetikisht të modifikuar, dhe ushqimin e ri dhe të organizmave gjenetikisht të modifikuara (në tekstin e mëtejmë: OGJM), të prodhimit dhe vendosjes në treg të sendeve për përdorim të përgjithshëm, të kemikaleve të rrezikshme, të vënit në treg dhe përdorim të gatitjeve bicidale, mbrojtjes nga zhurma dhe mbrojtjes nga rrezatimet jonizuese dhe jo të jonizuara.

2. Mbikëqyrja inspektuese nga paragrafi 1 i këtij neni kryhet në ndërtesat/godinat, fabrikat, hapësirat, lokalet, pajimet/instalimet, dhe personat të cilët ushtrojnë veprimtari ekonomike dhe të qarkullimit, dhe të shërbimeve, sportit dhe rekreacionit dhe në vendet e tjera publike.”

Neni 2

Pas nenit 2 të ligjit shtohet neni i ri 2a si në vijim:

“Neni 2a

 1. Inspektorati Sanitar i Kosovës punët e mbikëqyrjes inspektuese i kryen ndaj personave juridik, personave fizik që ushtrojnë biznes individual dhe personave fizik të cilët kryejnë veprimtari nga neni 1a të këtij Ligji dhe ndaj personave fizik të cilët rrezikojnë interesin publiko-shëndetësor.

2. Inspektorati Sanitar në fushën e parandalimit dhe të pengimit të sëmundjeve ngjitëse mbikëqyrë zbatimin e ligjit dhe të dispozitave tjera me të cilat rregullohen:

2.1. zbatimi i masave të përgjithshme për parandalimin dhe luftimin e sëmundjeve ngjitëse (sigurimi shëndetësor i ushqimit të drejtë, sigurimi i rregullsisë shëndetësore të sendeve për përdorim të përgjithshëm, sigurimi i rregullsisë shëndetësore dhe ujit për pije, të banjave, plazheve, të ujërave të bazeneve, të ujërave të fontaneve dhe të ujërave tjera me interes publiko-shëndetësor, sigurimi i kushteve sanitaro-teknike dhe higjienike në vendet publike, në ndërtesat publike, hapësirat, lokalet dhe pajisjet e personave juridik dhe fizik dhe të mjeteve të qarkullimit publik, sigurimi i kushteve sanitaro-teknike të bazeneve, hedhurinave ujore dhe të materialeve tjera të karakterit të hedhurinave, kryerja e detyrueshme e dezinfektimit, dezinseksinimit dhe deratizimit të përkohshëm); 

2.2. zbatimi i masave të veçanta për parandalimin dhe luftimin e sëmundjeve ngjitëse (zbulimi i hershëm i burimeve të infektimit dhe rrugët e bartjes së infektimit, hulumtimi laboratorik i shkaktarëve të sëmundjeve, përkatësisht të epidemisë së sëmundjeve ngjitëse, lajmërimi, transporti, izolimi dhe shërimi i të sëmurëve, dezinfektimi kundërepidemik, dezinsektimi dhe deratizimi, mbikëqyrja shëndetësore ndaj embrioneve bartëse, ndaj të punësuarve dhe të personave tjerë, imunizimi, seroprofilaksa dhe kemoprofilaksa, karantimi);

2.3. zbatimi i masave tjera për parandalimin dhe luftimin e sëmundjeve ngjitëse (masat në rastin e epidemisë apo të fatkeqësive elementare, bartja, varrosja dhe varrimi i personave të vdekur, masat për parandalimin dhe luftimin e infeksioneve spitalore);

2.4. kryerja e punëve tjera dhe zbatimi i masave tjera kur kjo është caktuar me dispozitë të veçantë.”

Neni 3

Pas nenit 16 të ligjit shtohen nenet e reja 16a dhe 16b si vijon:

“Neni 16a

1. Inspektorati sanitar nëpërmjet inspektorit sanitar zhvillon procedurën sipas detyrës zyrtare kur konstaton apo kupton, duke marrë parasysh gjendjen faktike, me qëllim të mbrojtjes së interesit publiko-shëndetësor, se duhet zhvilluar procedurën administrative, me ç’rast është i obliguar që të merr parasysh parashtresat eventuale.

2. Inspektori sanitar është i obliguar që të shqyrtoj parashtresën e personit juridik apo fizik që i përket mbikëqyrjes nga kompetenca e vet dhe për veprimet dhe për masat e ndërmarra me shkrim ta informoj paraqitësin.

3. Të dhënat për paraqitësin e parashtresës nga paragrafi 2 i këtij neni konsiderohen si të dhëna sekrete.”

“Neni 16b

Në procedurën e inspektorit sanitar zbatohen dispozitat e ligjit përkatës për procedurën e përgjithshme administrative nëse me këtë Ligj disa çështje nuk janë rregulluar ndryshe.”

Neni 4

Pas nenit 17 të ligjit shtohen nenet e reja 17a dhe 17b si në vijim:

“Neni 17a

1. Personi juridik, personi fizik që ushtron biznes individual dhe personi fizik i mikëqyrur janë të obliguar që inspektorit sanitar t’i mundësojnë kryerje të papenguar të mbikëqyrjes inspektuese.

2. Personi juridik dhe personi fizik që ushtron biznes individual nga paragrafi 1 i këtij neni janë të obliguar që me kërkesën e inspektorit sanitar, në afatin që ai e cakton, t’i dërgojnë të dhënat dhe dokumentacionin afarist të nevojshëm për kryerjen e mbikëqyrjes inspektuese dhe eventualisht zhvillimin e mëtejmë të procedurës.

3. Personi juridik, personi fizik që ushtron biznes individual dhe personi fizik nga paragrafi 1 i këtij neni janë të obliguar që me kërkesën e inspektorit sanitar përkohësisht ta ndërprejnë afarizmin e objektit të mbikëqyrur gjatë kohës së mbikëqyrjes inspektuese nëse inspektori sanitar nuk do të mundet në mënyrë tjetër të kryejë mbikëqyrjen, përkatësisht të përcaktojë gjendjen faktike. 

“Neni 17b

Nëse inspektori sanitar gjatë kryerjes së mbikëqyrjes inspektuese konstaton shkeljen e dispozitës nga fushëveprimi i organit tjetër të administratës shtetërore, është i obliguar që për këtë pa shtyerje të informojë organin kompetent.

Neni 5

Pas nenit 18 të ligjit shtohen nenet e reja 18a dhe 18b, si në vijim:

“Neni 18a

Në kryerjen e mbikëqyrjes inspektuese, inspektori sanitar është i autorizuar që të kontrolloj të gjitha lokalet punuese dhe ndihmëse dhe hapësirat, dokumentacionin, evidencën e paraparë, pajisjen, personat, sendet e punës dhe të afarizmit të cilat i nënshtrohen kontrollit sanitar, të marrin deklarata nga personat përgjegjës dhe deklarata të dëshmitarëve, e sipas nevojës të shfrytëzojnë edhe shërbime të ekspertëve/specialistëve dhe të personave juridik.”

“Neni 18b

1. Inspektori sanitar kryen mbikëqyrjen inspektuese pa paralajmërimin paraprak, por para fillimit të kryerjes së mbikëqyrjes është i obliguar që për ardhjen e tij t’a informoj personin përgjegjës të personit juridik të mbikëqyrur, nëse është i qasshëm. Në rastin e mungesës së personit inspektori sanitar është i obliguar që për ardhjen e tij ta njoftoj punëtorin i cili është has tek personi juridik apo fizik i mbikëqyrur, përkatësisht të anëtarit të familjes.

2. Në procedurën e mbikëqyrjes inspektori sanitar është i autorizuar që të kërkoj dhe të kontrolloj dokumentet sipas të cilave vërtetohet identiteti i personit (letërnjoftimi, leja e udhëtimit etj.), ndërsa personat të cilët i nënshtrohen mbikëqyrjes janë të obliguar që sipas kërkesës së inspektorit sanitar t’ia japin dokumentin e tillë.”

Neni 6

Pas nenit 19 të ligjit shtohen nenet e reja 19a, 19b, 19c 19d dhe 19e si në vijim:

“Neni 19a

1. Inspektori sanitar është i autorizuar përkohësisht të marr sendet me të cilat është kryer kundërvajtja apo vepra penale.

2. Personit juridik, personit fizik dhe personit fizik që ushtron biznes individual nga të cilët janë marr sendet, i lëshohet vërtetimi me shënimin e saktë të sendeve të marra sipas llojit dhe sasisë. 

3. Inspektori sanitar është i obliguar që në afat prej tetë (8) ditësh nga dita e ekzekutuar e marrjes së përkohshme të sendeve, të paraqesë propozimin e fletëparaqitjes me qëllim të ngritjes së procedurës dhe gjykatës kompetente t’ia dorëzoj sendet e marra përkohësisht, nëse me dispozitë të posaçme nuk është caktuar ndryshe. 

4. Me sendet e marra përkohësisht, deri në dorëzimin gjykatës kompetente, inspektori sanitar nuk mund të disponojë (shkatërroj, shes, dhuroj etj.) përveç nëse me dispozitë të veçantë nuk është caktuar ndryshe.”

Neni 19b

1. Nëse në procedurën e mbikëqyrjes inspektuese duhet të caktoj se prodhimet e mbikëqyrura a i përgjigjen kushteve të parapara me ligj apo me dispozitë tjetër, inspektori merr mostrat në prodhim dhe/apo në treg, dhe të vulosura e të shënuara në mënyrë të paraparë ia dërgon personit juridik të autorizuar për hulumtim.

2. Personi juridik, personi fizik dhe personi fizik që ushtron biznes individual janë të obliguar që pa pagesë të vëjnë në disponim sasinë e nevojshme të prodhimit për hulumtim për saktësi. 

3. Mjetet për zbatimin e analizës nga paragrafi 1 i këtij neni sigurohen në Buxhetin e Republikës së Kosovës.

“Neni 19c

1. Nëse inspektori sanitar në kryerjen e mbikëqyrjes inspektuese vërteton se është shkelur ligji apo dispozita tjetër, është i obliguar që me vendim të urdhërojë mënjanimin e parregullsive të provuar duke caktuar afatin në të cilin parregullësia duhet të evitohet, nëse e njëjta ka mundësi të arrihet bashkë me kryerjen në mënyrë të rregullt të veprimtarisë.

2. Në kryerjen e mbikëqyrjes inspektuese inspektori sanitar me vendim, në rastin e shkeljes së ligjit apo të dispozitës tjetër, do të shqiptojë masën e ndalimit të përdorimit të lokaleve punuese dhe ndihmëse, përkatësisht të hapësirës, instalimeve/fabrikës, pajimeve për kryerjen e veprimtarisë, si dhe ndalimin e punës personave nëse nuk janë plotësuar të gjitha kushtet e parapara.

3. Nëse me këtë Ligj apo me dispozitë tjetër është caktuar se për parregullsitë e konstatuara zbatohen masat administrative, inspektori është i obliguar që me vendim të shqiptoj atë masë.”

“Neni 19d

1. Në zbatimin e mbikëqyrjes inspektuese, inspektori është i autorizuar që personit juridik, personit fizik dhe personit fizik që ushtron biznes individual të mbikëqyrur, derisa nuk i eviton të metat e përcaktuara, me vendim gojor përkohësisht t’ia ndaloj përdorimin e lokaleve të punës dhe ndihmëse, përkatësisht të hapësirës, instalimeve/fabrikave, veglave dhe pajisjes për kryerjen e veprimtarisë, si dhe puna e personave dhe menjëherë t’i qaset ekzekutimit të vendimit në pajtim me nenin 19c paragrafi 1 i këtij Ligji, pa nxjerrjen e aktit të veçantë për lejimin e ekzekutimit të vendimit në këto raste:

1.1. kur ekziston rreziku apo dyshimi i rrezikut për shëndetin apo për jetën e njerëzve e cila kërkon që masa e caktuar e sigurimit të ndërmerret menjëherë pa shtyerje;

1.2. kur ekziston rreziku ose dyshimi i rrezikut nga fshehja/kamuflimi, zëvendësimi apo shkatërrimi i provave, nëse masa e sigurimit nuk ndërmerret menjëherë;

1.3. mosplotësimi i kushteve të parapara sanitaro-teknike dhe higjienike, e të cilat nuk mund të plotësohen me anë të kryerjes së rregullt të veprimtarisë;

1.4. mos sigurimi i ujit të shëndetshëm/higjienik për pije dhe të ujërave të bazenit, të ujërave të fontanave dhe të ujërave tjera me interes publiko-shëndetësor; 

1.5. mos respektimi i rregullave higjienike në të gjitha lokalet e punës dhe ndihmëse të ndërtesave, duke përfshirë pajisjet, instalimet, veglat e punës dhe personelin e punësuar të cilët sjellin deri te rrezikimi i drejtpërdrejtë  i rregullsisë shëndetësore të ushqimit dhe të sendeve të përdorimit të përgjithshëm;

1.6. të lëshimeve të vrazhda në procesin 

teknologjik që sjellë deri te rrezikimi i rregullsisë shëndetësore të ushqimit dhe të sendeve të përdorimit të përgjithshëm;

1.7. kur në bazë gjendjes së përcaktuar faktike nga ana e mjekut për dukurinë e helmimit me ushqim, përkatësisht intoksikasionit alimentar dhe/apo gjendjes së vërtetuar në objekt dyshohet se burimi i sëmundjes është në atë objekt;

1.8. për shkak të mos plotësimit të kushteve të parapara për mbrojtjen nga zhurma apo tejkalimi i shkallës së zhurmës më shumë se 5 dB(A).

2.  Në zbatimin e mbikëqyrjes inspektuese ndaj veprimtarive për të cilat me ligj është paraparë se regjistrohen në regjistër të ministrisë dhe/apo se për kryerjen e të njëjtave paraprakisht duhet të merret vendimi nga ministria, inspektori është i autorizuar që personit juridik dhe fizik të mbikëqyrur, derisa nuk i shmang mangësitë, me vendim gojor përkohësisht t’ia ndaloj kryerjen e veprimtarisë dhe menjëherë t’i qaset ekzekutimit të vendimit, në pajtim me nenin 19e paragrafi 1 të këtij Ligji, pa nxjerrjen e aktit të veçantë për lejimin e ekzekutimit të vendimit në këto raste:

2.1. nëse veprimtarinë e kryen pa regjistrim në regjistrin e paraparë të ministrisë;

2.2. nëse veprimtarinë e kryen pa lejen përkatëse.

3. Me kërkesën e palës, akti me shkrim i vendimit të shqiptuar, gojarisht do të lëshohet në afat prej tetë (8) ditësh nga dita e nxjerrjes së vendimit gojor.” 

“Neni 19e

1. Vendimi i përmbarueshëm i inspektorit sanitar objekt i të cilit është detyrimi jo monetar dhe e cila sipas karakterit të detyrimit mund të përmbarohet me detyrim të drejtpërdrejtë, do të ekzekutohet me vulosjen me vulë përkatëse apo në mënyrë tjetër të përshtatshme, pa aplikimin paraprak të masave të detyrueshme të caktuara me Ligjin për procedurën e përgjithshme administrative.

2. Në qoftë se vendimi nuk mund të ekzekutohet/përmbarohet në pajtim me paragrafin 1 të këtij neni, inspektori sanitar do ta detyroj ekzekutuesin/përmbaruesin për plotësimin e detyrimit me gjobë.

Neni 7

Neni 32 i ligjit ndryshohet dhe plotësohet si në vijim: 

“Neni 32

1. Me gjobë në shumë prej pesëqind (500) e deri në pesëmbëdhjetë mijë (15,000) euro dënohet për kundërvajtje personi juridik:

a) nëse inspektorit sanitar nuk i mundëson kryerjen e mbikëqyrjes sipas dispozitave të këtij Ligji apo në çfardo mënyre tjetër pamundëson kontrollimin ose nuk siguron kushte për punë të papengueshme apo nuk i dërgon ose nuk i përgatitë të dhënat, njoftimet dhe materialet në afatin e caktuar apo i dërgon dhe përgatitë të dhëna, njoftime dhe materiale jo të sakta dhe jo të plota sipas nenit 17a, nenit 18a si dhe nenit 18b të këtij ligji;

b) nëse nuk i lejon inspektorit sanitar marrjen e sendeve me të cilat është kryer kundërvajtja  sipas nenit 19a të këtij ligji;

c) nëse nuk i lejon inspektorit sanitar marrjen e mostrave sipas nenit 19b të këtij ligji;

d) nëse nuk e ekzekuton vendimin me të cilin është urdhëruar zbatimi i veprimit apo vendimi me të cilin është shqiptuar masa sipas nenit 19c, nenit 19d si dhe nenit 19e të këtij ligji.

2. Për kundërvajtje nga paragrafi 1 i këtij neni dënohet edhe personi përgjegjës në personin juridik dhe personi fizik me gjobë prej njëqind (100) euro e deri në dy mijë (2,000) euro.

3. Me gjobë në shumë prej dyqind (200) euro e deri në pesëmijë (5,000) euro për kundërvajtje nga paragrafi 1 të këtij neni dënohet personi fizik që ushtron biznes individual. 

4. Për kundërvajtje nga neni 32 paragrafi 1, nën-paragrafët c, d, e, f, g, h, i, j, k, l, n, o, p të ligjit dënohet personi juridik me gjobë prej pesëqind (500) e deri në pesëmbëdhjetë mijë (15,000) euro.

5. Për kundërvajtje nga neni 32 paragrafi 1, nën-paragrafët c, d, e, f, g, h, i, j, k, l, n, o, p të ligjit dënohet edhe personi përgjegjës në personin juridik dhe personi fizik me gjobë prej njëqind (100) euro e deri në dy mijë (2,000) euro.

6. Për kundërvajtje nga neni 32 paragrafi 1, nën-paragrafi c, d, e, f, g, h, i, j, k, l, n, o, p i ligjit dënohet personi fizik që ushtron biznes individual me gjobë prej dyqind (200) euro e deri në pesë mijë (5,000) euro.”

Neni 8

Hyrja në fuqi

Ky ligj hyn në fuqi pesëmbëdhjetë (15) ditë pas publikimit në Gazetën Zyrtare të Republikës së Kosovës.

Glauk Konjufca 

_____________________

Kryetar i Kuvendit të Republikёs sё Kosovёs                                              
	Amendamenti 1

Në nenin 1, të Projektligjit fshihet teksti,, (në tekstin e mëtejmë: ligji) dhe shtohet lidhësa ,,si”
Komisioni Funksional 

Amendamenti 2

Në nenin 2. të projektligjit, në fund të paragrafit 1. Fshihet teksti  ,, të kemikaleve të rrezikshme, të vënit në treg dhe përdorim të gatitjeve bicidale, mbrojtjes nga zhurma dhe mbrojtjes nga rrezatimet jonizuese dhe jo të jonizuara’. 

Komisioni Funksional 




1. Arsyetimi 

Projektligji është shqyrtuar dhe miratuar në parim nga Kuvendi me 19.10.2021, dhe u është dërguar për shqyrtim komisioneve: Komisionit  për Shëndetësi dhe Mirëqenie Sociale, si Komision funksional dhe Komisionit për Buxhet , Punë dhe Transfere, Komisionit për Legjislacion, Mandate, Imunitete, Rregulloren e Kuvendit dhe Mbikëqyrjen e Agjencisë Kundër Korrupsionit, Komisionit për të Drejtat dhe Interesat e Komuniteteve dhe Kthim , Komisionit për Integrime Evropiane.  
2. Përmbajtja kryesore e Projektligjit

Projektligji përmban gjithësej tetë (8) nene. 
3. Opinionet e Komisioneve të tjera

Komisioni për Shëndetësi dhe Mirëqenie Sociale, ka shqyrtuar Projektligjin për ndryshimin dhe plotësimin e Ligjit nr.2003/22 për Inspektoratin sanitar të Kosovës si Komision përgjegjës dhe raportues në mbledhjen e mbajtur me 5 korrik 2022, dhe të njëjtin e ka proceduar të komisionet kryesore: Komisioni për Legjislacion, Imunitete, Rregulloren e Kuvendit dhe Mbikëqyrjen e Agjencisë Kundër Korrupsionit, Komisioni për Buxhet, Punë dhe Transfere, Komisioni për të Drejtat dhe Interesat e Komuniteteve dhe Komisioni për Integrime Evropiane.

Komisionin për Legjislacion, Mandate, Imunitete, Rregulloren e Kuvendit dhe Mbikëqyrjen e Agjencisë Kundër Korrupsionit, ka shqyrtuar Projektligjin në mbledhjen e mbajtur më 14 korrik 2022 dhe ka rekomanduar që Projektligji për ndryshimin dhe plotësimin e ligjit nr.2003/22 për Inspektoratin sanitar të Kosovës dhe amendamentet e propozuara janë në pajtim me Kushtetutën dhe Ligjin e zbatueshëm. 
Komisioni për Buxhet, Punë dhe Transfere, ka shqyrtuar Projektligjin në mbledhjen e mbajtur më 13.07.2022 dhe ka rekomanduar që Projektligji për ndryshimin dhe plotësimin e ligjit nr.2003/22 për Inspektoratin sanitar të Kosovës nuk përmban implikime buxhetore shtesë dhe mund të procedohen për miratim në Kuvend. 

Komisioni për të Drejtat dhe Interesat e Komuniteteve dhe Kthim, nuk e ka sjellur raportin brenda afatit të paraparë me Rregulloren e Kuvendit. 
Komisioni për Integrime Evropiane, në mbledhjen e mbajtur më 14 korrik 2022, ka shqyrtuar Projektligjin, nga aspekti i pajtueshmërisë me legjislacionin e BE- së. Komisioni ka rekomanduar se çështjet e rregulluara dhe të adresuara në Projektligjin për ndryshimin dhe plotësimin e ligjit nr.2003/22 për Inspektoratin sanitar të Kosovës, nuk rregullohen në mënyrë specifike me legjislacionin e BE, dhe Projektligji mund të procedohet për miratim në Kuvend. Amendamentet e propozuara nuk rregullohen ne mënyrë specifike me legjislacionin e BE. 
Komisioni për Shëndetësi dhe Mirëqenie Sociale, në mbledhjet e mbajtura, e ka shqyrtuar Projektligjin dhe ka konstatuar se Projektligji i ka përmbushur kushtet e harmonizimit me Ligjin për Kundervajtje. 

Komisioni për Shëndetësi dhe Mirëqenie Sociale, në mbledhjen e mbajtur me  ......2022 diskutoi dhe njëzërit aprovoi raportin përfundimtar për Projektligjin për ndryshimin dhe plotësimin e nr.2003/22 për Inspektoratin sanitar të Kosovës, dhe e rekomandoj për miratim në seancë plenare. 
4. Arsyetimi  për çdo amendament:

Amendamenti 1-  E precizon më saktë se është fjala për ligjin bazik. 
Amendamenti 2 – fshihet teksti si i pa nevojshem. 
       5. Arsyetimin eventual, për të përforcuar këtë raport e paraqet deputetja Fatmire Kollçaku, Kryetare e Komisionit. 

Prishtinë,                                                                                                                                        Kryetarja e Komisionit 
28 korrik 2022
                                                                                                                                                     _______________

                                                                                                                                                            Fatmire Kollçaku                    

